
დანართი N1

საჯარო ინფორმაციის პროაქტიულად გამოქვეყნების წესი

მუხლი 1. საჯარო ინფორმაციის პროაქტიულად გამოქვეყნების ზოგადი პრინციპი
1. საქართველოს შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) შესაბამისი საჯარო ინფორმაციის პროაქტიული გამოქვეყნება განხორციელდეს შესაბამის ელექტრონულ რესურსზე www.moh.gov.ge. აღნიშნული ელექტრონული რესურსის ფუნქციონალის შექმნას უზრუნველყოფს სამინისტროს ინფორმაციული ტექნოლოგიების დეპარტამენტი. 
2.  პროაქტიულად გამოქვეყნებული საჯარო ინფორმაცია ღიაა და თანაბრად ხელმისაწვდომი ნებისმიერი პირისათვის. დაუშვებელია პროაქტიულად გამოქვეყნებულ საჯარო ინფორმაციის მიღებაზე საფასურის ან სხვა რაიმე შეზღუდვების დადგენა, გარდა კანონით გათვალისწინებული შემთხვევებისა.
3. საჯარო ინფორმაციის პროაქტიულად გამოქვეყნება არ ათავისუფლებს საჯარო ინფორმაციაზე პასუხისმგებელ პირს მოახდინოს იმავე ან საჯარო ინფორმაციის გაცემა, საქართველოს ზოგადი ადმინისტრაციული კოდექსით დადგენილი წესით. 
4. საქართველოს ზოგადი ადმინისტრაციული კოდექსის მე-40 მუხლის პირველი ნაწილით გათვალისწინებული ვადის ათვლა დაიწყება ინფორმაციის ელექტრონულად მოთხოვნის რეგისტრაციის დადასტურებიდან, საჯარო ინფორმაციის მოთხოვნის სარეგისტრაციო ნომრის მითითებით, მომდევნო სამუშაო დღეს. 
5. საჯარო ინფორმაციის ელექტრონულ გაცემაზე ვრცელდება საქართველოს ზოგადი ადმინისტრაციული კოდექსის მოთხოვნები.
6. მასმედიასთან და საზოგადოებასთან ურთიერთობის დეპარტამენტი: 
ა) პასუხისმგებელია საჯარო ინფორმაციის ხელმისაწვდომობის უზრუნველყოფაზე, მათ შორის, საჯარო ინფორმაციის ელექტრონული ფორმით გაცემასა და პროაქტიულად გამოქვეყნების პროცესზე; 
ბ) პროაქტიულად გამოსაქვეყნებელი ინფორმაციის სამინისტროს ელექტრონულ რესურსზე ციფრულად წაკითხვად და დაცულ ფორმატში განთავსებაზე.
7. სამინისტროს ინფორმაციული ტექნოლოგიების დეპარტამენტმა უზრუნველყოს: 
ა) საჯარო ინფორმაციის ელექტრონულ რესურსზე იმდაგვარად განთავსების შესაძლებლობა, რომ შესაძლებელი იყოს განთავსებული ინფორმაციის ჩამოტვირთვა, ბეჭდვა და კოპირება ინფორმაციის დაკარგვის ან/და დაზიანების გარეშე; 
ბ) ,,my.gov.ge” -ის   რესურსის საშუალებით, საჯარო ინფორმაციის მოთხოვნის შესაძლებლობა, საჯარო ინფორმაციის მოთხოვნის რეგისტრაციის არსებობა და ინფორმაციის ელექტრონული მოთხოვნის რეგისტრაციის ავტომატური დადასტურების სისტემის შექმნა;
გ) სპეციალური ელექტრონული ფოსტის შექმნა პროაქტიულად გამოსაქვეყნებელი ინფორმაციის მოსაგროვებლად.
8. ელექტრონულ რესურსზე განთავსებული ინფორმაცია დაექვემდებაროს განახლებას ამ დანართის მე-2 მუხლის შესაბამისად. ამავდროულად, ინფორმაციის განახლებისას უნდა მიეთითოს განახლების თარიღი და ინფორმაციის ნომერი, მე-2 მუხლის შესაბამისად. 
9. პროაქტიულად გამოსაქვეყნებელი ინფორმაციის დამუშავება განხორციელდეს შემდეგი წესით: 
ა) ინფორმაცია დამუშავდეს „Word“-ის, „Excel“-ის ან „PDF“ ფორმატში. პირველი ორი  ფორმატით წარდგენის შემთხვევაში გამოყენებულ უნდა იქნეს „Sylfaen“-ი, ზომით 10 ან 12; 
ბ) ტექსტის ფაილს ცალკე უნდა ახლდეს სათაური, რითაც ის განთავსდება საიტზე, ასევე შექმნის (თუ პირველადია) ან განახლების თარიღი და ინფორმაციის განთავსების კატეგორია („ინფორმაციის დასახელება“).

მუხლი 2. პროაქტიულად გამოსაქვეყნებელი ინფორმაციის ნუსხა, განახლების ვადები და პასუხისმგებელი სტრუქტურული პირები (სამსახურები)
	1. ზოგადი ინფორმაცია ადმინისტრაციული ორგანოს შესახებ

	№ 
	ინფორმაციის დასახელება 
	განახლების ვადები 
	 ინფორმაციის შესრულებაზე პასუხისმგებელი პირი/სამსახური

	1.1 
	სამინისტროს სტრუქტურა და ფუნქციების აღწერა 
	განახლებადია ცვლილების შემთხვევაში 
	 ადმინისტრაციული დეპარტამენტი (კადრების სამმართველო) 

	1.2 
	სამინისტროს და მისი სტრუქტურული ერთეულების მარეგულირებელი სამართლებრივი აქტები                          (დებულება/წესდება, შინაგანაწესი) 
	განახლებადია ცვლილების შემთხვევაში 
	იურიდიული დეპარტამენტი

	1.3 
	სამინისტროს საქმიანობის შესახებ წლიური ანგარიში 
	ქვეყნდება ყოველწლიურად 
	წლიური ანგარიშის მომზადებას უზრუნველყოფს ყველა შესაბამისი სტრუქტურული ქვედანაყოფი, ხოლო მის დამუშავებას ერთიან ფორმატში - სამინისტროს აპარატი

	1.4 
	სამინისტროს მიერ შემუშავებული სტრატეგიები, კონცეფციები და სამოქმედო გეგმები 
	განახლებადია ცვლილების შემთხვევაში 
	სამინისტროს შესაბამისი სტრუქტურული ქვედანაყოფი 

	1.5 
	სამინისტროს ხელმძღვანელის, მოადგილეების, სტრუქტურული ერთეულების შესახებ ინფორმაცია: სახელი, გვარი, ფოტოსურათი, ბიოგრაფიული მონაცემები 
	განახლებადია ცვლილების შემთხვევაში 
	ადმინისტრაციული დეპარტამენტი (კადრების სამმართველო)

	1.6 
	სამინისტროსა და მისი სტრუქტურული ერთეულების მისამართი, ელექტრონული ფოსტის მისამართი და ტელეფონის ნომერი, საზოგადოებასთან ურთიერთობის სამსახურის ტელეფონის ნომერი, ელექტრონული ფოსტის მისამართი, ფაქსის ნომერი, ცხელი ხაზის ნომერი 
	განახლებადია ცვლილების შემთხვევაში 
	მასმედიასთან და საზოგადოებასთან ურთიერთობის დეპარტამენტი

	2. საჯარო ინფორმაციის გვერდი 
	

	2.1 
	საჯარო ინფორმაციის ხელმისაწვდომობის უზრუნველყოფაზე პასუხისმგებელი პირის (პირების) სახელი, გვარი, თანამდებობა,  სამსახურის ელექტრონული ფოსტა,  სამსახურის ტელეფონისა და ფაქსის ნომრები 
	განახლებადია ცვლილების შემთხვევაში 
	მასმედიასთან და საზოგადოებასთან ურთიერთობის დეპარტამენტი

	2.2 
	საჯარო ინფორმაციის ხელმისაწვდომობასთან                     დაკავშირებული სამართლებრივი აქტები  
	განახლებადია ცვლილების შემთხვევაში 
	 იურიდიული დეპარტამენტი

	2.3 
	ადმინისტრაციული საჩივრის ფორმები/ნიმუშები და ინფორმაცია გასაჩივრების წესის შესახებ 
	განახლებადია ცვლილების შემთხვევაში 
	იურიდიული დეპარტამენტი

	2.4 
	სამინისტროს მიერ საქართველოს პრეზიდენტისა და პარლამენტისათვის წარდგენილი საქართველოს ზოგადი ადმინისტრაციული კოდექსის 49-ე მუხლით გათვალისწინებული ყოველწლიური ანგარიში 
	ქვეყნდება ყოველწლიურად 
	მასმედიასთან და საზოგადოებასთან ურთიერთობის დეპარტამენტი

	2.5 
	საქართველოს ზოგადი ადმინისტრაციული კოდექსის 37-ე და მე-40 მუხლების შესაბამისად განცხადებების შესახებ ზოგადი სტატისტიკა 
	ქვეყნდება კვარტალურად 
	 მასმედიასთან და საზოგადოებასთან ურთიერთობის დეპარტამენტი

	3.    ინფორმაცია ადმინისტრაციული ორგანოს საკადრო უზრუნველყოფის შესახებ 
	

	3.1 
	ადმინისტრაციულ ორგანოში გამოცხადებული ვაკანტური პოზიციების ჩამონათვალი, კონკურსის შედეგები (მხოლოდ კონკურსში გამარჯვებულ პირთა ვინაობა), კონკურსის შედეგების გასაჩივრების წესი და პროცედურა 
	განახლებადია ცვლილების შემთხვევაში 
	 ადმინისტრაციული დეპარტამენტი (კადრების სამმართველო)

	3.2 
	ნორმატიული აქტები, რომლებიც განსაზღვრავს სამინისტროში კონკურსის ჩატარების წესებს 
	განახლებადია ცვლილების შემთხვევაში 
	ადმინისტრაციული დეპარტამენტი (კადრების სამმართველო)

	3.3 
	სამინისტროში დასაქმებულ პირთა ოდენობა კატეგორიების მითითებით, აგრეთვე გენდერულ ჭრილში 
	ქვეყნდება კვარტალურად 
	ადმინისტრაციული დეპარტამენტი (კადრების სამმართველო)

	4. ინფორმაცია ადმინისტრაციული ორგანოს მიერ განხორციელებული სახელმწიფო შესყიდვების და სახელმწიფო ქონების პრივატიზების შესახებ 
	

	4.1 
	სახელმწიფო შესყიდვების წლიური გეგმა 
	ქვეყნდება კვარტალურად 
	 ადმინისტრაციული დეპარტამენტი (შესყიდვების სამმართველო)

